Sakatariya Pritzker Ta Bayyana Jarin Kamfanin
General Electric A Nijeriya

Sakatariya Pritzker ce, tare da Jay Ireland, Shugaba kuma Babban Jami’in
Kamtfanin GE, a Afiika, bayan wata tantaunawa da wakilan sashen Harkokin
Kiwon Lafiya na kamfanin na General Electric (GE), da kuma Gwamnatin
Nijeriya.

Lokacin da take a Nijeriya, Sakatariyar Harkokin Ciniki, ta Amirka, Penny
Pritzker, ta tantauna da wakilan Sashen Harkokin Kiwon Lafiya na Kamfanin
General Electric (GE), da kuma Gwamnatin Nijeriya, inda ta ji irin damar dake
akwai, ga kamfanonin Kasar Amirka, na su gabatar da mafitar matsalolin harkokin
kiwon lafiyar Nijeriya, musamman, a bangaren Kananan yara da harkar haihuwa.
Kafin fara tantaunawar, manyan jami’an kamfanin na GE, sun raka Sakatariya
Pritzker, wajen ganin “Dimbin Harkokin Kiwon Lafiya”, da baje kolin da ya nuna
hanyoyin da kamfanin na GE zai iya bi, wajen warware matsalolin inganta
harkokin haithuwa da lafiyar jarirai, a yankin.

Bayan wannan tattakin, Sakatariya Pritzker, ta ji dimbin dabaru da kuma
yarjejeniyar da aka sanya wa hannu, kwanan nan, ta kula da iyaye mata da Kananan
yara, watau Healthymagination Mother & Child initiative. Wadannan dabaru, na
shekaru biyar, wadanda sune na farko, irinsu, da kamfanin na GE da Ma’aikatar
Lafiyar ta Nijeriya da kuma Hukumar USAID suka sanya wa hannu, za su mayar
da hankali wajen inganta yawan harkokin kiwon lafiya, a yankunan karkara, da
bullo da hanyoyin samar da kudaden tallafawa da kuma inganta harkokin rigakafin
cututtukan Kananan yara, da mace-mace wajen haihuwa, a Nijeriya. Musamman,
wadannan dabarun za su mayar da hankali wajen kawo harkokin fasahar kiwon
lafiya, na tafi-da-gidanka, ya zuwa yankin, tare da bunkasa harkokin horarwa da
tsare-tsaren harkokin ilmi domin ma’aikatan aikin jinya da unguwanin-zoma, na
taimakawa, ga rage yawan mace-macen jarirai da inganta harkokin kiwon lafiyar



haihuwa. Wadannan, duka, za su taimaka wa Nijeriya, wajen cimma burinta na
Inganta Ayyukan Wannan Karnin.

A lokacin wannan ziyarar aikin, Sakatariya Pritzker ya bayyana cewa, ‘yan
kasuwar Kasar Amirka na son zuwa Afrika. Ta tantauna a kan yadda kamfanonin
Kasar Amirka, za su sadaukar da lokacinsu da kuma albarkatunsu, a Kasashe irin
Nijeriya, har ma da zuba jarurruka a yankunan da za su gudanar da ayyuka.

Kamfanin na GE, na daga cikin irin kamfanonin da, ba ma zuba jari kadai ba, ga
ayyukan kyautata jin dadin rayuwa, har ma a na ayyukan samar da makamashi, a
Nijeriya, da kuma Kara Kunduma ga hanyoyin inganta harkokin kiwon lafiya da
bunKasa su, ciki har da harkokin kula da haihuwa da kuma Kananan yara, a
Nijeriya, a Kungiyance da kuma ci gaban harkokin kasuwanci.

Idan suka hada hannu, gwamnatoci da kamfanoni da Kungiyoyi masu zaman
kansu, na iya taimaka wa Kasashe, wajen bunkasa da kuma wadata. Ma’aikatar
Ciniki za ta ci gaba da taimakawa da kuma bayyana harkokin kyautata jin dadin
rayuwa da inganta ci gaban da suka kamata — ta wani bangaren KoKarin
kamfanonin Kasar Amirka, wajen hadin gwiwar tallafar hakKoKin kyautata jin
dadin rayuwa.

Sakatariyar Harkokin Cinikin ta Amirka, Penny Pritzker, na jagorancin
kamfanonin Amirka 20, na Kasuwancin Inganta Samar da Makamashi, zuwa
Kasashen Ghana da Nijeriya. Manufar wannan ziyarar aikin, ita ce a yayata
harkokin sayar da kayayyakin Kasar Amirka, ga Kasashen waje, da fadada
kasancewar kamfanonin Amirka, a Afrika, ta hanyar taimaka wa kamfanonin na
Amirka, wajen Kaddamarwa ko kuma Kara yawan harkokin kasuwancinsu, a fannin
samar da makamashi. Kamfanonin da suka shiga tawagar kasuwancin, na da
Kwarewa ga taimaka wa Kasashen Afrika, wajen ingantawa da kuma kula da
albarkatun makamashi da kayayyakin aiki, kazalika da gina tashoshin samar da
wutar lantarki, da rarraba ta da kuma sayar da ita.

Afrika wani dandali ne, na hanzarta ci gaban manyan harkokin tattalin arziki
bakwai zuwa goma, na duniya, da kuma taimaka wa harkokin kasuwancin Kasar
Amirka, wajen fadada kasancewarsu, a wadannan kasuwannin na Afrika, wanda
kuma shine muhimmin abinda gaban Ma’aikatar Cinikin da Harkokin Mulki.



